
zelatan 
Lietuva askatua 

Urratsa egina da: oraintxe (osti-
rala) zabaldu diren berrien arauera, 
Moskuk kontrolatzen duen Armada 
Federalaren tankeek Vilnius-ko ka-
leak eta batimendu ofizial nagusiak 
okupatu dituzte. Lituania ez da So-
bietar Batasunetik irtengo. Lietuva 
auto-determinatuari, Lituania hetero-
determinatua erantsi zaio. Garbikiago 
mintzatuz: «Czar»ek odoletan oratu-
tako inperioaren mugak, sakratuak 
eta ikutu-ezinak dira. Badakizue: 
Una eta Grande. 

Eta hor Gorbatxof-ek orpoz-orpo 
jarraitzen du inperialista guztien ibil-
bidea. Etorkinak (errusiar harro beti) 
axatu nahi ditu orain bertakoen 
kontra; eta Franco-ren estilo ber-
beraz, manifestazio «espontáneo» ho-
rietakoak montatu ditu lituaniar aber-
tzaleen «eskuindar burgeskeria» sala-
tzeko. Bapo, mutila! 

Recalde-k eta Juaristi k ez zuten 
Eguberri honetarako horrelako opa-
ririk espero. 

Badirudi, hitz batez, nazio-arazoaz 
Gorbatxof-ek ez duela zipitzik ulertu 
(horixe esaten ziguten aspaldi danik 
«Gorbatxof-logo»ek); eta errusiarrak 
ez diren herri ukatuen «naziokeria 
burges-txikiak» lurperatuko duela, 
«Perestroika» eta guzti. 

Mundu-Gerla hasi zenean, Estatu 
Askatua zen Lietuvo ( = Lituania), 
Suomi (=Finlandia) bezalaxe. Aska-
tasun horren galera, Hitler-Stalin-en 
garaiko azpikerietan egosi zen. Eta 
ez dago arrazoinik batere Suomi-ri 
(Karelia lapurtuta bada ere) aitortu 
zaiona, orain Lietuvo-ri uka dakion. 

«En los días 15-16 y 17 de Junio 
de 1940 —zion Kondaira ofizialak— 
las masas laboriosas de Lituania, di-
rigidas por el Partido Comunista, sa-
lieron a la calle pidiendo un Poder 
Popular... Y el 21 de julio la Asam-
blea Popular restauraba el socia-
lismo»... 

Horraino jaitsiko al da orain «Pe-
restroika»ren aita? 

